
Gallus Pfister, Gemeindepräsident Heiden, Mayors for 
Peace 
  
I fühl mi ohnmächtig, emotional erfasst 
dör de Krieg i de Ukraine. 
 
Als Gemeindspräsident vo Heide 
als Bürgermeister vom Friede  
bin i em Erb von Henry Dunant verpflichtet. 
I setz mi för de Friede i. 
 
Bis vor kurzem han i s'Gescheh 
wie bi de Krim, nur us de Ferne betrachtet 
Es isch um Soft Power, Politik gange 
um Bindige mit Handel, wie Rohstoff oder Gas 
Aber in der letzte Wuche 
han i vieles neu müese lerne, neu müese denke 
Au i ha muese gseh,  
dass Diplomatie, au Friedensdiplomatie 
ohne militärische Stärke nu wenig vemag, 
Jetzt muss de Weste Farbe bekenne! 
 
Tuusige vo Bürgerinnen und Bürger vo de Urkraine 
formiered sich zum Widerstandsheer 
Au Deutschland risst s'Stüür ume 
und liefert Waffen a d'Ukraine 
Bemerkenswert, für e Regierung 
wo no kei 100 Tage im Amt isch 
Und auch üsere Bundesrat hat sich  
- wenn au spaat - de Sanktione ageschlosse 
 
Min Glaube, dass Konflikte 
politisch chönd glöst were, isch tief erschüttert 
aber die viele Kundgebige uf de ganze Welt 
vo Sydney über Berlin bis i d'Schweiz 
zu üs nach Heiden,  do zu de Friedensglocke von Nagasaki 
die gend mer Hoffnig  
und bestärked mi i dem, was i mach 
 
D'Friedensglocke erinneret als Mahnmal  
an letzte grausame Abwurf von ere Atombombe! 
 
Russland ist bereit, mit Atomwaffen z'drohe 
de Putin schreckt vor nüt zrugg 
Russland ist die vielleicht grösste Atommacht vo de Welt 
am Putin sis unberechenbare Verhalte mached mer Angst 
 
  



Angst, dass er sich i de Not au Mittel bediene chönt 
wo en 3. Weltkrieg provoziere 
Dass d'Ukraine, e Land in Europa, 
angriffe wird? 
bis vor kurzem no unvorstellbar! 
jetzt isch es Realität 
Mer hend Krieg! 
 
Gege de Krieg setz i mi persönlich i 
Ich rüf au Sie dazu uf, sich dagege i z'setze. 
Kämpfed mer gmeinsam daför 

- dass de Bevölkerung i de Ukraine geholfe wird, 
- dass mer de Kriegsflüchtende auch do i de Schwiz Zuflucht gend 
- und vor allem, und da wöt i de Wort vom President of Mayors for Peace, 

Kazumi Matsui "Der militärische Konflikt in der Ukraine hat Leben von 
Zivilisten gefordert. Doch dies darf unter keinen Umständen zum Einsatz von 
Atomwaffen führen. "  

 
Gott segne d Ukraine und die Kriegsplageti Bevölkerung und 
Gott segne au Sie alli, wo sich do für de Friede isetzed! 
 
Gemeinde Heiden 
GP Gallus Pfister / 2. März 2022  
 


